
JSMP realiza Planu Revizaun Anuál hodi avalia programa, polítika no 
situasaun finanseira 2021 no dezenvolve Planu Estratéjiku 2021-2025 

 
Planu Revizaun Anuál (PRA) 2021 nian JSMP hala’o iha 15 no 16 Dezembru 

2021. Objetivu husi PRA 2021 nian mak: dahuluk revee no avalia fali 

programa, polítika no situasaun finanseira 2021 nian atu bele sukat nia 

progresu no identifika dezafiu sira, nune’e mós buka solusaun sira no daruak  

mak dezenvolve Planu Estratéjiku tinan 5 (lima) nian ba iha períodu 2021-

2025.  

 

“PRA ne’e nu’udar atividade regulár no obrigatória JSMP nian ida ne’ebé 

regula ona iha provizaun paragráfu 1) Artigu 15 Estatutu JSMP nian.  Ida ne’e 

hanesan mekanizmu ida ne’ebé instituisaun estabelese hodi bele asegura no 

fasilita manajementu hodi bele halo planu no estratéjia jestaun ida ne’ebé di’ak 

no efetivu liu iha termu jestaun instituisionál, programa no finansiamentu. 

Nune’e mós bele asegura transparánsia no partisipasaun membru sira hotu 

nian iha prosesu diskusaun no foti desizaun ne’ebé relasiona ho interese 

instituisaun nian,” dehan Sra. Ana Paula Marçal, Diretora Ezekutiva JSMP. 

 

PRA ne’e loke direta husi Sra. Ana Paula Marçal, Diretora Ezekutiva JSMP no 

Sr. Casimiro dos Santos, Jestór Programa. Iha abertura ne’e, diretora 

agradese ba funsionáriu sira hotu tanba fó ona tempu hodi bele partisipa iha 

diskusaun importante ne’e no husu atu ema hotu bele partisipa ho ativu hodi fó 

hanoin ne’ebé konstrutivu liga ho implementasaun ba iha programa sira no 

saida mak presija atu hadi’a iha tinan oin. Nune’e husi diskusaun revizaun 

anuál loron rua ne’e ita bele hetan rezultadu ne’ebé ita hotu hakarak atu atinje. 

 

Iha PRA 2021 loron rua ne’e, JSMP konsege halo avaliasaun ba programa no 

atividade sira ne’ebé implementa iha 2021 ho nia progresu no dezafiu sira. 

Alende ne’e, JSMP konsege identifika fali atividade foun no adisionál balun atu 

bele inklui iha programa monitorizaun ba Tribunál mak hanesan atualizasaun 



 

 

informasaun diária ba FB kona-ba rezultadu monitorizaun ba iha tribunál no 

atualizasaun justisa semanál ne’ebé bele distribui ba parte relevante no 

interesadu sira. Iha parte monitorizasaun ba Parlamentu Nasionál nian mak 

revizaun legál ne’ebé ho intensaun atu revee fali lei ezistente sira, inklui 

Konstituisaun no Lei Internasionál sira ne’ebé Timor-Leste ratifika hodi haree 

nia relevansia, progresu implementasaun no dezafiu sira, nune’e, bele hato’o 

rekomendasaun ba parte relevante bainhira presiza.  

 

Alende atividade foun sira ne’e, JSMP mós iha PRA ne’e, diskute no deside 

kona-ba preparasaun JSMP nia parte hodi serbisu hamutuk ho Komisaun Anti 

Korrupsaun (CAC) hodi implementa MoU ne’ebé asina hamutuk iha 09 

Dezembru 2021 kona-ba prevensaun ba korrupsaun. Iha tempu hanesan, 

JSMP mós dezenvove estrutura no dezenvolve Standard of Operational 

Procedures (SPO) ka Padraun ba Prosedimentu Operasionál (PPO) ba 

Unidade Apoiu ba Vítima Feto no Labarik.  

 

Iha PRA ne’e ne’e mós, JSMP reintrodús polítika importante sira mak hanesan 

polítika promosaun, iguldade, inkluzaun no prevensaun, explorasaun, abuzu 

no asédiu seksuál, protesaun ba labarik, fraúde no polítika ben-star.  

 
Realizasaun PRA loron rua ne’e fasilita husi Sr. Casimiro dos Santos hanesan 

Jestór Programa no lidera direita husi, Sr. Jose Pereira, Prezidente Asembleia 

Jerál JSMP no hetan partisipasaun husi funsionáriu sira hotu JSMP nian.  

 

Atu hetan informasaun kompletu, favór kontaktu : 

